
BOSNA I HERCEGOVINA

FEDERACIJA BOSNE I HERCEGOVINE

SREDNJOBOSANSKI KANTON/KANTON SREDIŠNJA BOSNA

KANTONALNI SUD NOVI TRAVNIK

Broj: 006-0-Kv-07-000 056
Novi Travnik, 18.10.2007. godine

Kantonalni sud u Novom Travniku, u vijeću sastavljenom od sudaca Grubešić Mirjane kao predsjednika vijeća, Dunke Begić i Vladimira Žuljević kao članova vijeća, uz sudjelovanje Mironije Jozak kao zapisničara, u krivičnom predmtu protiv optuženog Đulović Belmira zbog krivičnog djela ubistva iz člana 36. stav 1. KZ R BiH kao važećeg Zakona u vrijeme izvršenja djela, na sjednici vijeća održanoj dana 18.10.2007.godine, a na osnovu člana 152. stav 1. u vezi sa članom 146. stav 1. tačka a) ZKP F BiH donio je slijedeće

R J E Š E N J E

Protiv optuženog:

 Đulović Belmira sin Huseina, ostali podaci kao u spisu

PRODUŽAVA SE PRITVOR
Koji po ovom rješenju može trajati najduže 2 (dva) mjeseca, odnosno do 18.12.2007.godine ili do nove odluke suda.

O b r a z l o ž e n j e

Rješenjem sudije za predhodno saslušanje broj Kps-15/03 od 02.07.2004.godine određen je pritvor protiv optuženog koji ima trajati od trenutka lišenja slobode, a nakon što je optuženi po raspisanoj potjernici lišen slobode i ekstradiran iz Italije u BiH isti je pritvoren 18.09.2007.godine u KPZ Busovača. Pomenutim rješenjem pritvor je određen u trajanju od najduže mjesec dana.

Kako sa danom 18.10.2007.godine istiće određeni pritvor to je predsjednik raspravnog vijeća dostavio cio spis s prijedlogom da se po službenoj dužnosti ispita dalja opravdanost trajanja pritvora.

Nakon što je izvršen uvid u cio spis sud nalazi da i dalje stoji razlog zbog kojeg je pritvor određen odnosno da postoji opasnost od bjegstva optuženog ukoliko bi se isti našao na slobodi. Naime, prema stanju u spisu vidljivo je da optuženi nije pristupio na dva ročišta o izjašnjenju o krivnji koji su bili zakazani za 23.04.2004.godine i 21.05.2004.godine iako isti od strane istražnog sudije bio upozoren da je dužan sudu prijaviti svaku promjenu adrese boravišta i da je dužan odazvati se na svaki poziv suda. Iz tog razloga donešena je naredba o raspisivanju međunarodne potjernice po kojoj je optuženi pronađen u Italiji gdje je očigledno boravio a sudu uprkos prednjem upozorenju nije prijavio adresu boravka, pa se prisustvo optuženog moralo obezbijediti njegovom ekstradicijom iz Italije. Po ocjeni suda to predstavlja okolnosti koje ukazuju na opasnost od bjegstva optuženog radi izbjegavanja krivičnog postupka, jer je isti znao da se protiv njega vodi krivični postupak te odlaskom u inostranstvo postao nedostupan sudu. 

ZAPISNIČAR





PREDSJEDNIK VIJEĆA










   SUDIJA

Mironija Jozak





       Mirjana Grubešić

POUKA.

Protiv ovog rješenja dozvoljena je žalba u roku od

3 dana od dana prijema iste Vrhovnom sudu F BiH

Sarajevo, putem ovog suda, a žalba se podnosi u 3 primjerka.

Žalba ne zadržava izvršenje rješenja.

